
Sambung Pengajian di Usia 
53 Tahun

Heng Meng Lai, 53, buktikan
faktor usia bukan penghalang
untuk menyambung pengajian

Pelajar PSP Raih 5 Anugerah
dalam BOSMEC 2.0

Muhammad Bin Mohd Idrus,
Menang 5 Anugerah Dalam
BOSMEC 2.0 

INOVASI 5 PENSYARAH & 12 PELAJAR 



Muhammad Raih 5 Anugerah BOSMEC  2.0                                   
Bengkel Pembangunan Aplikasi Android Siri 1: (Pembangunan Bahan)

Bengkel Perkongsian Ilmu Discrete Mathematics (DBM20083)

The Young Researchers’ Digest (YRD) Academic Writing & Editorial
Workshop

Heng Meng Lai, 53 tahun sambung diploma di Jabatan Kejuruteraan
Elektrik, PSP

Bengkel Penulisan Jurnal
Bengkel Kurikulum dan Pembinaan Item Jabatan Pengajian Am 

Program Ceramah Dan Pameran Kesedaran Jenayah Oleh Pegawai Kanan
Polis Dari IPD SPT 

CCNA Instructor Training CCNA Module 1 & 2
Bengkel EduTour : Data Visualization
Kursus Kepimpinan Dan Pemantapan MPP 2022

Program Ihya Ramadan 1443 H

Program Latihan Lanjutan ARDUINO Untuk Pelajar Projek 1 dan 2 Sesi 2
2021/2022

PSP Raih 2 Pingat Perak dalam Pertandingan Inovasi PINANG 2022 STEM
Digital Peringkat Kebangsaan

Virtual Poster Presentation Workshop: Unleash Your Creativity
2 Orang Pensyarah Berjaya Peroleh Anugerah DKM & DLKM

Lawatan Penandaarasan Program Diploma Teknologi Tekstil Dan Pakaian,
Uitm Cawangan Negeri Sembilan 

Webinar Microprocessor dan Embedded System Applications
Pertandingan Projek Akhir Pelajar PRECOM’22

Sesi perkongsian bersama Profesor Gabriel Dima dari University
Politehnica Of Bucharest, Romania

Be Bold, Be Heard, Be Seen: Virtual Poster Presentation
Competition

Program Generation, Transmission & Distribution in Electrical System

Kursus Induksi Keselamatan & Kesihatan Pekerjaan Untuk Pensyarah 
(Kad Hijau)

Majlis Penyerahan Watikah Pelantikan MPP PSP 2022

Majlis Pra Graduasi & Anugerah Kecemerlangan Pelajar Jabatan
Kejuruteraan Elektrik

PSP Cipta Kereta Formula - Hasil Inovasi Pensyarah & Pelajar
Majlis Konvokesyen PSP ke-21

Oleh: NORHAYATI BINTI ABDUL HAMID

Produk CAPT HOODIE edisi Grey

Muhammad Bin Mohd Idrus memakai produk CAPT HOODIE edisi
Black

1 Jan – Business Opportunity Through Social Media
Competition 2.0 (BOSMEC 2.0) peringkat kebangsaan
diadakan secara dalam talian melibatkan penyertaan 24
politeknik dan 38 Kolej Komuniti seluruh Malaysia. Sebanyak
385 kumpulan yang terdiri daripada 681 orang pelajar dan
149 orang pensyarah pengiring terlibat dalam pertandingan
ini.

Program berkonsepkan keusahawanan ini bertujuan
mencungkil bakat dan keupayaan pelajar menghasilkan
idea kreatif melalui kemahiran yang telah dipelajari untuk
memasarkan produk mereka menggunakan teknologi
media sosial masa kini, iaitu aplikasi Tik Tok. 

Pertandingan ini dibahagikan kepada 3 kategori iaitu
Kategori A (Produk Pelajar), Kategori B (Produk Keluarga,
Rebrand dan Resell) dan Kategori C (Produk Komuniti)
dengan 10 Anugerah ditawarkan kepada pemenang.

Hasil daripada kesungguhan, komitmen yang tinggi
pelajar dengan dibimbing oleh pensyarah (mentor),
Muhammad Bin Mohd Idrus, pelajar semester 3
daripada kursus Diploma Pengajian Perniagaan  telah
berjaya meraih 5 anugerah:

Sijil-sijil Anugerah Yang Dimenangi oleh Muhammad

Tempat Pertama - Judge’s Favourite Video
Award (Kategori A) 

Tempat Pertama - Best TIKTOK Media Quality
Award (Kategori A)

Tempat Kedua - Best TIKTOK Campaign Award 
 (Kategori A)

Tempat Kedua - BOSMEC 2.0 Icon Award
(Kategori A)

1

2

3

4

Tempat Ketiga - Most Liked FB POLYCC BOSMEC
Award (Kategori A)

5

Menurut Puan Mariam, Ketua Jabatan Perdagangan,  
 "walaupun ia merupakan penyertaan tunggal Politeknik
Seberang Perai daripada Jabatan Perdagangan namun
telah berjaya meraih beberapa anugerah dan ianya
amat membanggakan.  Semoga kejayaan ini dapat
menjadi inspirasi kepada pelajar-pelajar yang lain."

Bengkel Pembangunan Aplikasi Android Siri 1:
(Pembangunan Bahan)
Oleh :  INTAN ZARINA BINTI  GHAZALI

9 Februari 2022 - Bengkel Pembangunan Aplikasi Android Siri 1: (Pembangunan Bahan)  telah
berlangsung di Makmal Am 3, Jabatan Matematik, Sains dan Komputer (JMSK), Politeknik
Seberang Perai selama 3 hari bermula 7 Februari.  Ia melibatkan seramai 26 orang
pensyarah dari JMSK dan seorang penceramah jemputan iaitu Puan Nurhidayah Binti
Mokhtar dari Jabatan Teknologi Maklumat dan Komunikasi (JTMK).

Bengkel ini bertujuan memberi pendedahan kepada para peserta yang tidak mempunyai
latar belakang asas tentang tatacara untuk membangunkan aplikasi android dengan
menggunakan sistem antara muka dan blok pengaturcaraan yang mudah serta ringkas. 

Ia juga memberi peluang kepada peserta untuk menimba pengetahuan dan kefahaman
asas dalam memahami fungsi dan kebolehan menggunakan aplikasi android. Pengenalan
dan pendedahan mengenai aplikasi Source Code memberi semangat dan minat kepada
peserta dalam menggunakan perisian aplikasi tersebut. 

Antara kandungan kursus termasuklah pengenalan kepada pembangunan aplikasi android,
mereka bentuk paparan dan antara muka aplikasi android, membina capaian dan menu,
memasukkan elemen multimedia seperti teks, grafik, dan bunyi, mengendalikan input dan
data dari pengguna serta memuat naik aplikasi android ke telefon pintar dan Google Play.

Di akhir kursus ini, peserta mampu membina aplikasi android sendiri secara asas.
Pengetahuan ini memberi peluang kepada peserta untuk menghasilkan satu aplikasi yang
dapat meningkatkan kualiti PdP dan memudahkan para pelajar untuk memahami sesuatu
kursus yang dipelajari. 

Penceramah menerangkan pengenalan asas pembangunan aplikasi
android 

Penceramah sedang menyampaikan ceramah kepada peserta

10 Februari - Bengkel Perkongsian Ilmu Discrete
Mathematics (DBM20083) anjuran Jabatan
Matematik Sains dan Komputer (JMSK), Politeknik
Seberang Perai (PSP) telah diadakan secara dalam
talian.  Peserta terdiri daripada pensyarah JMSK
seramai 25 orang.

Bengkel ini bertujuan untuk berkongsi ilmu dan
pengetahuan Discrete Mathematics kepada
peserta. Selain itu, ia juga memberi pendedahan
tentang konsep asas dan teknik mengajar kursus
Discrete Mathematics. Bengkel ini dapat memberi
semangat dan minat kepada peserta dalam
mengajar kursus Discrete Mathematics.

Penceramah adalah Puan Rosila Binti Adnan
daripada JMSK, PSP.  Bengkel perkongsian ini
secara tidak langsung dapat memberi
pendedahan kepada para peserta untuk
persediaan mengajar Kursus Discrete Mathematics
pada sesi 2 2021/2022. 

Perasmian penutup disempurnakan oleh Encik
Fadzil bin Ismail, ketua Jabatan JMSK, PSP.

OLEH : ROSILA BINTI ADNAN

Ketua Jabatan merasmikan majlis penutupan bengkel perkongsian ilmu

Sesi perkongsian ilmu  oleh penceramah

Sesi perkongsian ilmu  oleh penceramah



O l e h :  S A B A R I A H  M O H D .  F A R O U K

11 Februari - The Young Researchers’ Digest Academic Writing & Editorial Workshop telah dilaksanakan
bermula 7 Februari secara dalam talian anjuran Unit Bahasa Inggeris, Jabatan Pengajian Am, PSP.
Bengkel selama 5 hari ini disertai oleh 9 orang pensyarah unit Bahasa Inggeris dan 41 pelajar yang
mengambil subjek DUE50032 – Communicative English 3. Bengkel ini adalah kesinambungan daripada
penilaian Presentation (Mini Project), salah satu daripada item Penilaian Berterusan bagi kursus
DUE50032, di mana, laporan (Mini Project) yang disediakan secara berkumpulan akan dihantar dan
dibentangkan. Laporan terbaik kemudiannya akan dipilih oleh pensyarah untuk menyertai bengkel YRD. 

Melalui bengkel ini, pelajar-pelajar yang dipilih akan dibimbing oleh pensyarah-pensyarah secara
berkumpulan mengenai format laporan, graf, cara menganalisa data kajian dan mencari rujukan untuk
menyediakan satu laporan lengkap mengenai topik kajian yang dipilih. Laporan yang telah selesai akan
dimuatkan ke dalam majalah “PSP’s Young Researchers Digest” yang diterbitkan secara tahunan.

Barisan pensyarah dan pelajar yang menyertai bengkel YRD

 Pelajar sedang mendengar taklimat bengkelSesi Pengenalan kepada Penulisan Akademik  oleh Pengerusi
Program, Pn Yeap Lay Hwa (KJ JPA)



Heng Meng Lai, 53 tahun sambung diploma di Jabatan
Kejuruteraan Elektrik, PSP
Oleh :  L IANG YUAN SHIN

28 Februari – Heng Meng Lai, 53 tahun telah berjaya menyambung pengajian di Politeknik
Seberang Perai (PSP) untuk sesi 2: 2021/2022 dan membuktikan faktor usia bukanlah
penghalang untuk melanjutkan pengajian.   Heng Meng Lai telah mendaftar kursus Diploma
Kejuruteraan Elektrik dan Elektronik di Jabatan Kejuruteraan Elektrik, PSP.

Pelajar yang berusia 53 tahun ini berasal dari Sungai Puyu, Butterworth. Dia merupakan anak
ketiga daripada tujuh adik-beradik. Bapanya telah meninggal dunia ketika dia berusia 9
tahun.  Disebabkan kesempitan hidup, dia terpaksa melepaskan hasrat untuk menyambung
pelajarannya ketika itu. 

Namun, dia tidak berputus asa dan menyimpan hasrat untuk belajar.  Menurut Heng Meng
Lai, selepas bekerja dan mempunyai sedikit wang simpanan, dia mengambil peperiksaan
SPM (Sijil Pelajaran Malaysia) secara persendirian. Seterusnya menyambung pengajian di
peringkat sijil selama 2 tahun di Kolej Komuniti Seberang Jaya.

Sungguhpun usianya telah meningkat, dia tidak pernah berasa malu untuk belajar bersama
kumpulan pelajar lain yang jauh lebih muda daripadanya. Dia percaya pendidikan mampu
menjamin masa depannya lebih cerah dan berjaya.

Selain itu, Meng Lai juga berhasrat untuk meneruskan pengajian ke peringkat ijazah pada
masa akan datang.

Encik Mazlan Che Mustapa, Timbalan Pengarah Sokongan Akademik Politeknik Seberang Perai (kiri) menyerahkan surat tawaran bagi mengikuti
kursus Diploma Kejuruteraan Elektrik dan Elektronik kepada Heng Meng Lai di Politeknik Seberang Perai.

Bengkel ini bertujuan untuk
meningkatkan pengetahuan dan
pemahaman para pensyarah dalam
penulisan jurnal ilmiah. 

Bengkel Penulisan Jurnal

1 Mac - Bengkel penulisan jurnal ini dianjurkan  oleh Unit
Penerbitan dan Penyelidikan, Jabatan Kejuruteraan
Elektrik (JKE), PSP.  Ia dijalakankan selama 2 hari secara
dalam talian dan disertai oleh semua pensyarah JKE. 

Bengkel ini disampaikan oleh Dr. Nur Zakiah Hani
Kamarolzaman, pensyarah dari Jabatan Kejuruteraan
Elektrik , Politeknik Kuching, Sarawak.

Kursus ini bertujuan meningkatkan pengetahuan dan
pemahaman pensyarah dalam penulisan jurnal ilmiah.
Secara tidak langsung, dapat membantu para pensyarah
dalam menghasilkan penulisan jurnal mengikut kaedah
yang betul seterusnya menggalakkan pensyarah
melibatkan diri dalam bidang penulisan. Sepanjang
bengkel yang berlangsung selama 2 hari ini, pensyarah
diminta untuk menghasilkan satu tajuk penulisan secara
berkumpulan.

Oleh : MASLIZA BINTI MASKIN

Penceramah sedang menyampaikan ceramah kepada
peserta

Penceramah sedang menyampaikan ceramah kepada peserta

Interaksi antara peserta dengan penceramah

Interaksi antara peserta dengan penceramah



4 Mac - Jabatan Pengajian Am (JPA), Politeknik Seberang Perai (PSP) telah menganjurkan Bengkel
Kurikulum dan Pembinaan Item selama 2 hari bermula 2 Mac secara dalam talian dan disertai oleh 30
orang pensyarah JPA, PSP.  

Tujuan utama bengkel ini diadakan adalah untuk mendapatkan penerangan tentang kurikulum kursus-
kursus yang ditawarkan oleh Jabatan Pengajian AM dan Pembinaan Item penilaian berterusan
mengikut kurikulum yang ditetapkan. Penceramah jemputan adalah Dr. Shahiza Binti Ahmad Zainuddin,
Timbalan Pengarah, Bahagian Kurikulum, Jabatan Pendidikan Politeknik dan Kolej Komuniti (JPPKK) dan
Encik Mohammad Tarmizi Bin Balya, Penolong Pengarah Kanan, Bahagian Kurikulum, (JPPKK).

Penerangan yang disampaikan mengenai asas Kurikulum dan Pembinaan Item dapat membantu para
pensyarah lebih mahir dalam menghasilkan soalan mengikut domain pembelajaran dalam Rangka
Kerja Kelayakan Malaysia, 8 Domain Pembelajaran MQF. Selain itu, pensyarah-pensyarah juga dapat
berkongsi masalah yang dihadapi dalam menafsir kurikulum sepanjang melaksanakan proses
pengajaran dan pembelajaran.

Secara keseluruhannya, bengkel ini telah berjaya mencapai objektifnya dan kesemua peserta dapat
memahami dengan jelas penerangan yang telah dikongsikan dalam bengkel ini. 

O l e h :  N O R  I Z Z A T I  B I N T I  M A H D  N O R  &  N G  S I O W  W O O N   

Wajah-wajah ceria peserta bengkel bersama penceramah

Penceramah Slot 1Sesi Pembentangan tentang Cadangan CQI oleh Ketua
Kursus UPIM



Program Ceramah Dan Pameran
Kesedaran Jenayah Oleh Pegawai
Kanan Polis Dari IPD SPT 

7 Mac – Ibu Pejabat Polis Kontinjen (IPK) Pulau Pinang
dengan kerjasama Ibu Pejabat Polis Daerah (IPD)
Seberang Perai Tengah dan Politeknik Seberang Perai
(PSP) telah mengadakan Program Ceramah dan Pameran
Kesedaran Jenayah kepada para pelajar di PSP. Program
ini bertujuan untuk membina keyakinan mendidik para
pelajar agar mempunyai kesedaran tentang jenayah-
jenayah yang banyak berlaku dalam kalangan generasi
muda dan juga langkah-langkah yang dapat diambil
bagi memastikan mereka dapat melindungi diri serta
keluarga daripada terlibat dengan sebarang aktiviti
jenayah. 

Ceramah disampaikan oleh pegawai kanan dari IPD
Seberang Perai Tengah.  Ia melibatkan empat bahagian
iaitu Bahagian Siasatan Jenayah, Bahagian Siasatan
Jenayah Narkotik, Bahagian Siasatan Jenayah Komersial
dan Bahagian Siasatan dan Penguatkuasaan Trafik.
Pelbagai perkongsian menarik berkaitan dengan kes-kes
jenayah dan statistik jenayah di sekitar kawasan
Seberang Perai Tengah (SPT) telah dikongsikan antaranya
adalah  kes kemalangan maut di Daerah SPT pada tahun
2021.

Maklumat ini dapat memberi gambaran kepada para
pelajar akan kepentingan untuk mematuhi lampu isyarat,
had laju kenderaan dan juga berhati-hati ketika
menunggang motosikal memandangkan ramai pelajar di
politeknik menggunakan motosikal sebagai medium
pengangkutan ke kelas. Statistik jenayah dalam talian di
Pulau Pinang pada tahun 2019, 2020 dan 2021 juga turut
dikongsikan. Pelajar juga didedahkan tentang langkah-
langkah proaktif yang boleh diambil bagi mengelakkan
diri mereka menjadi mangsa penipuan dalam talian.

Program ceramah ini amat bermanfaat kepada pelajar
dan perkongsian daripada ceramah-ceramah ini dapat
memastikan pelajar tidak mengambil keputusan yang
salah dalam kehidupan mereka. Pelajar juga turut
diberikan peringatan berkenaan risiko yang akan
dihadapi sekiranya mempunyai rekod jenayah ataupun
ditangkap bersubahat dengan penjenayah. Program ini
juga dapat mendekatkan pegawai di Pejabat Polis Daerah
SPT dengan para pelajar dan pengurusan Politeknik
Seberang Perai dalam memastikan keharmonian komuniti
terpelihara.

Oleh : NUR ZAKIAH BINTI OTHMAN

Para pelajar sedang mendengar taklimat daripada
Pegawai PDRM 9



14 Mac – Sesi latihan CCNA Instructor Training CCNA Module 1 telah dilaksanakan selama 1 hari dan
melibatkan seramai 16 orang pensyarah dari track rangkaian Jabatan Teknologi Maklumat dan
Komunikasi (JTMK).  Manakala Sesi latihan “CCNA Instructor Training CCNA Module 2” pula telah
dilaksanakan pada 11 hingga 15 April 2022 melibatkan 16 orang pensyarah daripada track rangkaian
Jabatan Teknologi Maklumat dan Komunikasi (JTMK) dan pensyarah dari Jabatan Kejuruteraan Elektrik
(JKE).

Sesi latihan ini diadakan bertujuan untuk memberikan pendedahan dan kelebihan kepada tenaga
pengajar track rangkaian JTMK, PSP untuk mengendalikan peralatan rangkaian yang akan dibekalkan
oleh pihak Teralogic Solution Sdn. Bhd. Selain itu, ia juga dapat memberi pendedahan kepada
pensyarah untuk mengenal pasti keupayaan dan mengkonfigurasi peralatan rangkaian serta
menyelesaikan masalah sebenar yang sering timbul dalam rangkaian. 

Secara tidak langsung, ia dapat merapatkan jurang kemahiran antara pensyarah dalam proses
penyediaan graduan teknologi maklumat  bagi memenuhi keperluan tenaga kerja industri.  Program ini
juga dapat mengeratkan jaringan kerjasama antara Politeknik Seberang Perai dan pihak industri
khususnya Teralogic Solutions Sdn. Bhd. dalam usaha untuk meningkatkan pengetahuan tenaga
pengajar dan seterusnya mencapai KPI JPPKK iaitu untuk melahirkan tenaga pengajar (pensyarah)
yang berkualiti dan meningkatkan pengetahuan tenaga pengajar dalam bidang rangkaian.

O l e h :  N O R Z A W A T I  B I N T I  A H M A D  

Bergambar bersama tenaga pengajar dari Teralogic Solution Sdn.
Bhd. bagi Sesi latihan “CCNA Instructor Training CCNA Module 2

Para peserta sedang mendengar taklimat daripada
pengajar

Sesi latihan pengendalian peralatan rangkaian sedang
dijalankan

Bergambar bersama tenaga pengajar dari Teralogic Solution Sdn.
Bhd. bagi Sesi latihan CCNA Instructor Training CCNA Module 1

8 April - Bengkel EduTour : Data Visualization telah dilaksanakan oleh Quandratics Academy Sdn Bhd
secara dalam talian kepada pelajar-pelajar Jabatan Teknologi Maklumat dan Komunikasi (JTMK) yang
mengambil Kursus DFT50114: Integrated Project. Seramai 24 orang pelajar semester akhir terlibat dalam
bengkel tersebut.

Bengkel ini dilaksanakan bertujuan untuk memberi pendedahan dan pemahaman berkenaan apa itu
Sains Data dan bagaimana ia boleh menambah nilai kepada proses pembangunan projek akhir
pelajar. Memandangkan dunia memasuki era data, ilmu yang khusus berkenaan memproses dan
menganalisis jumlah data yang besar ini sangat penting untuk dipelajari. 

Quandratics Academy telah memperkenalkan perisian Tableau Prep dan Tableau Desktop yang
digunakan sebagai alat untuk menyediakan dan membentuk data. Pelajar juga diterangkan mengenai
bagaimana untuk memaparkan data yang telah disediakan dalam Tableau Prep menggunakan
Tableau Desktop.

Secara keseluruhannya pelajar faham dan berpuas hati dengan penerangan yang diberikan. Semoga
ilmu yang diperolehi daripada bengkel ini akan memberi nilai tambah kepada peserta bengkel.

Oleh : TS. AZILAH BINTI ABD RAHIM 

Sesi bergambar dengan peserta program





16-18 April – Jabatan Hal Ehwal Pelajar telah menganjurkan kursus pemantapan dan kepimpinan kepada
semua ahli barisan MPP PSP bertempat di Merdeka Beach Resort, Kota Kuala Muda, Kedah. 

Objektif kursus adalah untuk membina keyakinan,  tingkatkan semangat kerja berpasukan,   membantu
memperbaiki imej dan kemahiran komunikasi barisan MPP, memberi pendedahan tentang pengurusan
program dan mengenal pasti program yang bersesuaian untuk dianjurkan kepada pelajar. 

Konsultan program ini adalah daripada Institut AGRO Usahawan (iGROW) yang diketuai oleh Encik Kamal
Fadzli bin Osman. Beliau dibantu oleh Puan Rosirmawati binti Abu Bakar dan Encik Luqman Nulhakim bin
Mohd Azahari.  

Antara aktiviti yang dijalankan adalah aktiviti dalam kumpulan, aktiviti fizikal dan juga aktiviti
penyelesaian masalah bagi membantu membina keyakinan serta semangat kerja berpasukan yang
optimum dalam kalangan barisan MPP. Sepanjang kursus selama tiga hari, barisan MPP telah
menunjukkan komitmen yang tinggi di dalam semua aktiviti yang disediakan oleh konsultan walaupun
pada hari cuti. Pengisian yang diberikan dalam kursus ini telah dapat membantu ahli MPP untuk lebih
yakin dalam melaksanakan tugas mereka sebagai wakil pelajar.

Oleh: NUR ZAKIAH BINTI OTHMAN 

Peserta terbaik kursusAktiviti selesaikan misi Tanah AirkuSlot Yakin Diri bersama ketua konsultan 12

Para Peserta Bergambar Bersama Ketua Jabatan HEP PSP dan konsultan



Oleh: NOR IZZATI BINTI MAHD NOR 

28 April - Ramadan adalah bulan yang Allah SWT janjikan kepada seluruh umat untuk mendapat
pahala yang berlipat ganda. Justeru, Unit Pendidikan Islam dan Moral, Jabatan Pengajian Am,
Politeknik Seberang Perai (PSP) telah menganjurkan Program Ihya Ramadan dengan
melaksanakan beberapa aktiviti sebagai pengisian bagi mengimarahkan bulan yang mulia ini.
Program yang dianjurkan ini bertujuan melahirkan insan yang berakhlak mulia menerusi
tarbiyah Ramadan, membudayakan al-Quran dalam kehidupan, menjalinkan hubungan
silaturrahim dan merapatkan ukhuwah dalam kalangan warga Politeknik Seberang Perai. 

Antara pengisian aktiviti yang telah dilaksanakan adalah Penyediaan Bubur Lambuk, Bicara Ilmu:
STEM Dalam al-Quran, Warga PSP Prihatin serta Tadarus dan Khatam al-Quran. Aktiviti
Penyediaan Bubur Lambuk dilaksanakan pada 1 April dan 22 April. Sebahagian kakitangan yang
terdiri daripada pensyarah-pensyarah, staf sokongan dan pelajar PSP bersama-sama memasak
bubur lambuk untuk diagihkan kepada warga PSP. Aktiviti Bicara Ilmu: STEM Dalam al-Quran pula
diadakan pada 14 April secara dalam talian dan disertai oleh pelajar-pelajar serta kakitangan
PSP.  Penceramah adalah  Ts. Dr. Muhammad Nazir Bin Mohammed Khalid, pensyarah Pusat
Pengajian Asasi dan Umum, Universiti Selangor. Pengisian yang penuh infomatif disertai dengan
pembuktian video-video hasil eksperimen yang membenarkan kandungan ayat suci al-Quran.

Aktiviti-aktiviti yang dijalankan sekitar Program Ihya Ramadan PSP



Seterusnya, 20 orang pelajar yang layak menerima bantuan diraikan pada 26 April 2022 dalam
aktiviti Warga PSP Prihatin. Pelajar-pelajar tersebut menerima sumbangan duit raya daripada
Pengarah Politeknik Seberang Perai.  Sumbangan yang diberikan bertujuan meringankan bebanan
dan menceriakan pelajar dalam menyambut Aidilfitri nanti. Program Ihya Ramadan 1443H diakhiri
dengan aktiviti Tadarus dan Khatam Al-Quran yang diadakan pada 27 April. Aktiviti ini merupakan
kerjasama dengan Perpustakaan PSP bersempena dengan Program World Quran Hour. Aktiviti
Tadarus dan Khatam al-Quran ini disertai kakitangan dan pelajar yang bertadarus al-Quran
dalam kumpulan-kumpulan kecil seterusnya bersama-sama mengkhatamkan al-Quran yang
dipimpin oleh Ustaz Abd Rahman bin Mamat.
 
Semoga program ini dapat membina dan memperkukuhkan ukhuwah fillah dalam kalangan
peserta serta memantapkan hubungan dengan Allah S.W.T. Selain itu, adalah diharapkan agar
ianya menjadi garis panduan ke arah perkembangan intelektualisme dan peningkatan  kualiti
pelajar Islam di politeknik, seterusnya memberi sumbangan kepada agama, bangsa dan negara. 

Oleh: SURIANIS BINTI DALIMIN

25 April – Program Latihan Lanjutan ARDUINO
Untuk Pelajar Projek 1 dan 2 Sesi 2 2021/2022
anjuran Projek Inovasi Pelajar dan Unit
Kolaborasi & Pensyarah Pelawat Indutri,
Jabatan Kejuruteraan Mekanikal bertempat di
Bilik Kuliah TECC JKM telah dilaksanakan
dengan jayanya. 

Program ini disertai oleh 78 orang peserta
terdiri daripada pelajar semester 4 dan 5
program Diploma Kejuruteraan Mekanikal,
Diploma Kejuruteraan Mekanikal (Pembuatan),
Diploma Kejuruteraan Mekanikal (Loji) dan
Diploma Kejuruteraan Mekanikal (Tekstil). 

Program ini bertujuan untuk membantu para
pelajar untuk membuat perancangan yang
komprehensif dan pendekatan yang inovatif.
Sasaran utama program ini adalah untuk
memastikan idea dan mekanisma projek
pelajar seiring dengan keperluan teknologi
industri pada masa kini serta selari dengan visi
Jabatan Pendidikan Politeknik dan Kolej
Komuniti untuk menjadi peneraju institusi TVET
yang unggul. 

Selain itu, ia juga dapat memperkasakan
pelaksanaan program serta memantapkan
keupayaaan pelaksanaan melalui
penggemblengan potensi dalam
pembangunan inovasi dan teknologi teknikal.

Pengisian program ini dapat memberi impak
yang besar kepada pelajar dalam
menghasilkan projek yang berdaya saing,
inovatif dan kompetetif. Seterusnya, ianya
dapat memberi inspirasi kepada pelajar
dalam mencetus idea baharu bagi
menghasilkan  projek kursus. Program latihan
ini disampaikan oleh Encik Ammar bin Ahmad
dari Maker Shop. 

Di akhir program ini pelajar mendapat
pendedahan dan pemahaman mengenai
asas reka cipta dan inovasi serta berpeluang
mempelajari kaedah pengaturcaraan Arduino
dan Sistem Internet of Things (IoT).

 Pelajar sedang mendengar taklimat bengkel

Encik Ammar bin Ahmad sedang menerangkan kepada
peserta program mengenai kaedah pengaturcaraan Arduino
dan Sistem Internet of Things (IoT)

Oleh: Dr ROHANI BINTI M.M YUSOF

12 Mei - PSP raih kemenangan Pingat Perak dalam
Seminar Penyelidikan dan Inovasi (PINANG) STEM
Digital peringkat Kebangsaan. Pertandingan ini
dianjurkan oleh Jabatan Perancangan Penyelidikan
& Inovasi (JPPI) IPG Kampus Pulau Pinang secara
dalam talian bermula 11 hingga 12 Mei 2022.  

PSP telah menyertai 2 kategori pertandingan iaitu
Kategori Pelajar IPTA dan Kategori Pensyarah. 
 Kategori Pelajar IPTA disertai oleh Amir Bin Rohimi,
Siti Maisara binti Jani, Noor Athirah binti Mohd Khairi
dan Rajeshwary a/p Yugaysuara berjaya mendapat
pingat perak menerusi penghasilan Laman Web
Madu Kelulut Bessy. Pensyarah pemantau bagi
kategori Pelajar IPTA adalah Dr. Nor Hatizal binti
Amarul Shah. 

Objektif penghasilan laman web ini adalah bagi
membuktikan bahawa laman web signifikan dalam
mempromosikan produk dan memberikan informasi
lengkap berkenaan produk yang diperlukan
pelanggan serta ia memudahkan pelanggan
membuat belian secara dalam talian.

Bagi kategori pensyarah pula Pingat Perak telah diraih
oleh Dr. Rohani binti M.M Yusoff menerusi penghasilan
e-Book Interaktif Undang-undang Kontrak. Antara
intipati e-Book ini adalah penerangan berkenaan
definisi kontrak, unsur-unsur kontrak, kesan kontrak dan
juga video senario sebenar kehidupan seharian yang
melibatkan undang-undang kontrak. Apa yang
menarik, kandungan e-book ini diolah dalam bentuk
imej interaktif, nota dan kuiz bagi meningkatkan lagi
pemahaman pelajar berkenaan Undang-Undang
Kontak.

Pertandingan seumpama ini bukan sahaja dapat
menggalakkan budaya penyelidikan dan inovasi 

Sijil Penghargaan Dr. Nor Hatizal 

E-book Elements of Contract Law

dalam kalangan warga pendidik dan juga pelajar
malah sebagai satu medan kepada pensyarah dan
pelajar bagi membolehkan potensi diri mereka
dijana seterusnya menyumbang dalam penghasilan
idea dan produk kreatif serta inovatif kepada negara
pada masa hadapan.

Sijil Penghargaan  Dr. Rohani 

Laman Web Madu Kelulut Bessy

19 Mei – Virtual Poster Presentation Workshop: Unleash Your Creativity telah diadakan di Sekolah
Kebangsaan Pokok Sena (SKPS). Guru Besar SKPS, Tuan Mohd Zubir bin Mat Zain telah menjemput
pensyarah PSP untuk berkongsi kepakaran dan pengalaman bagi membantu pihak SKPS menjayakan
program pemantapan Bahasa Inggeris iaitu Highly Immersive Programme (HIP) tahun ini. Seramai 30
orang pelajar (peserta) darjah 6 telah menyertai bengkel ini. Ia merupakan satu inisiatif SKPS untuk
meningkatkan tahap penguasaan serta pencapaian murid-murid SKPS dalam subjek Bahasa Inggeris. 

Bengkel ini bertujuan untuk mendedahkan peserta kepada beberapa kemahiran baharu dalam bidang
pembentangan dan penyampaian serta menanamkan sikap positif mereka terhadap pembelajaran dan
penggunaan Bahasa Inggeris.

Bengkel ini dikendalikan oleh para pensyarah daripada Jabatan Pengajian Am (JPA), Jabatan Teknologi
Maklumat dan Komunikasi (JTMK) dan Jabatan Matematik, Sains dan Komputer (JMSK). Pensyarah-
pensyarah yang terlibat adalah Cik Suryani Sabri (JPA), Encik Mariappen a/l Gopalakrishnan (JPA), Puan
Eda Idoera (JPA), Puan Yeap Lay Hwa (Ketua Jabatan JPA), Puan Norbahiah binti Zakaria (JTMK) dan Puan
Anisah binti Ahmad (JMSK). Turut terlibat menjayakan bengkel ini adalah Cik Nur Diyana binti Suhaimi  
 daripada Kolej Komuniti Tasek Gelugor (KKTG).

Sepanjang bengkel ini, peserta telah didedahkan dengan prinsip dan teknik rekaan poster, bimbingan
untuk membina visual serta mencipta keajaiban reka bentuk grafik.  Pelajar juga dibimbing teknik
penggunaan Bahasa Inggeris dalam menyusun tajuk, idea, merangka ucapan, bahasa tubuh, variasi tona
suara dan penggunaan alat bantuan yang efektif untuk menyampaikan pembentangan dengan lebih
berkeyakinan dan berkesan. 

Di akhir bengkel, para peserta berjaya mereka bentuk poster yang berinformasi, kreatif dan menarik.
Semoga dengan penglibatan pihak PSP ini, Program HIP dapat mencapai objektif serta dapat membantu
meningkatkan pencapaian serta tahap penguasaan murid SKPS khususnya dalam aktiviti Bahasa
Inggeris.

Pensyarah PSP berkongsi teknik penyampaian berkesan

Momen-momen sekitar sesi bengkel pensyarah PSP bersama pelajar SKPS

25 Mei – Pengiktirafan Pencapaian Terdahulu (PPT) merupakan satu kaedah bagi mengiktiraf mana-
mana individu yang boleh membuktikan pengalaman dan pencapaian terdahulu yang dimiliki
memenuhi keterampilan seperti yang digariskan dalam Standard Kemahiran Pekerjaan Kebangsaan
(SKPK) / National Occupational Skill Standard (NOSS). 

2 orang pensyarah dari Jabatan Perdagangan dan Unit Keusahawanan Politeknik Seberang Perai iaitu
Puan Suliza Binti Othman dan Puan Siti Noor binti Adnan telah berjaya melalui Penilaian Pencapaian
Terdahulu (PPT) dan lulus dengan jayanya.  Kemahiran dan pengalaman terdahulu mereka telah
diiktiraf menerusi PPT dan berjaya dianugerahkan Diploma Kemahiran Malaysia (DKM) dan Diploma
Kemahiran Lanjutan Malaysia (DLKM). 

Penilaian DKM dan DLKM secara PPT perlu melalui proses pembentangan bahan dan bukti aktiviti
keusahawanan terdahulu. Tempoh penyediaan dokumen tidak melebihi 6 bulan dan jangka masa
pembentangan serta sesi penilaian adalah lapan jam (1 hari). Panel Penilai adalah daripada Jabatan
Pembangunan Kemahiran (JPK) iaitu Encik Ahmad Azwan bin Baharuddin dan Encik Abdul Rahim bin
Abdullah. Kedua-dua orang pensyarah juga turut diselia oleh pegawai JPK iaitu Puan Moo Sei Wei.  

Pengiktirafan ini bukan sahaja dapat menyumbang ke arah pembangunan kerjaya sebagai tenaga
pengajar yang pakar dalam bidang terutama Keusahawanan malah signifikan dalam merealisasikan
misi PSP iaitu melahirkan graduan holistik, berciri keusahawanan dan seimbang.

O l e h :  S U L I Z A  B I N T I  O T H M A N

Puan Suliza menunjukkan dokumen sebagai bukti pengiktirafan
terdahulu

Puan Siti Noor salah seorang pensyarah yang dinilai

Sesi pembentangan Laporan LPKT oleh Puan Siti Noor Puan Suliza membentangkan dokumen sebagai bukti pengiktirafan
terdahulu

18



Oleh: NORHAFIZAH AKMAL BINTI SUKRI

26 Mei - Jabatan Kejuruteraan Mekanikal (JKM),
Politeknik Seberang Perai, telah menerima kunjungan
legasi daripada Program Diploma Teknologi Tekstil dan
Pakaian, UiTM cawangan Negeri Sembilan pada 26 Mei
2022. 

Pihak UiTM diwakili oleh Ts. Dr. Wan Syazehan binti
Ruznan yang merupakan Ketua Pusat Pengajian
Teknologi Industri, UiTM cawangan Negeri Sembilan serta
Puan Suraya binti Ahmad Suhaimi, Koordinator Program
Diploma Teknologi Tekstil. Manakala JKM diwakili oleh
empat orang ketua program, iaitu Puan Norhafizah
Akmal binti Sukri, KPro DMT, Encik Mohd Lothfi bin Yaakob,
KPro DKM, Encik Syafirul Ikmar bin Shaharudin, KPro DTP
dan Encik Ahmad Sabri bin Ahmad, KPro DJL. 

Lawatan penandaarasan ini bertujuan bagi
mendapatkan input berkaitan kurikulum akademik dan
kolaborasi penyelidikan sebagai persediaan untuk
akreditasi MBOT Program Diploma Teknologi Tekstil dan
Pakaian, UiTM, Cawangan Negeri Sembilan. 

Pihak JKM amat berbesar hati menerima kunjungan
daripada UiTM dan berharap perkongsian daripada JKM
PSP membantu pihak UiTM dalam persediaan akreditasi
MBOT. 

Lawatan ke bengkel tekstil, Jabatan Kejuruteraan Mekanikal

KPro DMT, Puan Norhafizah Akmal menerangkan fasiliti yang ada
di bengkel tekstil, Jabatan Kejuruteraan Mekanikal

Oleh: LIM BEE LING

26 Mei – Program webinar PPI Microprocessor dan
Embedded System Applications anjuran Unit
Pensyarah Pelawat Industri (PPI), Jabatan
Kejuruteraan Elektrik (JKE) telah diadakan secara
dalam talian. Webinar ini bertujuan untuk memberi
pendedahan kepada pelajar tentang asas reka
cipta dan inovasi. 

Ia juga dapat meningkatkan kemahiran dan
pengetahuan pelajar dalam bidang kejuruteraan,
reka cipta dan inovasi. Penceramah yang dijemput
untuk program PPI ini adalah Encik Idris bin Zainal
Abidin yang merupakan Digital Marketing Engineer di
Cytron Technologies Sdn. Bhd. 

Seramai 244 orang pelajar yang mengambil kursus
DEC30043 Microprocessor Fundamental dan
DEC40053 Embedded System Applications telah
menyertai program ini. Antara topik yang
dikongsikan oleh penceramah adalah Introduction
to Microcontroller, Hardware and Software,
Programming Language dan Input Output
Interfacing. 

Program ini bukan sahaja dapat membuka minda
pelajar terhadap perkembangan teknologi terkini, 

 Pelajar sedang mendengar taklimat bengkel

Poster hebahan Program 

tetapi juga dapat memupuk minat pelajar dalam
bidang berkenaan. 

30 Mei - Pertandingan Projek Akhir Pelajar (PRECOM’22) telah diadakan dengan jayanya bertempat di
Jabatan Kejuruteraan Elektrik (JKE), Politeknik Seberang Perai. Pertandingan ini dianjurkan oleh Unit
Projek Pelajar (UPROP), Jabatan Kejuruteraan Elektrik. 

Pertandingan ini memberi peluang kepada pelajar JKE untuk mengaplikasikan pengetahuan dan
kemahiran yang dipelajari dalam penghasilan produk inovasi baharu. Sebanyak 10 projek terbaik telah
dipilih daripada 53 projek yang dibentangkan oleh pelajar semester 5 pada 24 Mei 2022 untuk
dipertandingkan  dalam PRECOM’22 ini.  Tiga projek terbaik dan dua poster terbaik telah dipilih sebagai
pemenang pertandingan projek akhir ini.  

Panel penilai pertandingan terdiri daripada dua orang panel industri iaitu Encik Mohamad Nasrul Bin
Abdul Satar daripada Continental Automotive Components Malaysia Sdn. Bhd. dan Encik Hasman
Hafizal Bin Abdul Manap daripada Qwerty Technologies Sdn. Bhd. 

Tahniah diucapkan kepada semua pemenang! 

Oleh : LIM BEE LING

Pemenang Projek Terbaik (Tempat Pertama) 
Muhammad Ammar bin Ajmir

Pemenang Poster Terbaik (Tempat Pertama)
Nur Fatin Syahirah Binti Abdul Ganiy

Pemenang Projek Terbaik
(Tempat Kedua) 

Ahmad Syazwan bin Zaini Azili



Pemenang Poster Terbaik
(Tempat Kedua) 

Hazrel Syaneez Binti Nor Azela

 Panel penilai sedang menilai
projek akhir pelajar

Pemenang Projek Terbaik
(Tempat Ketiga) 

Rishaalini a/p Sivalingam

O l e h :  L I A N G  Y U A N  S H I N

31 Mei - Sesi perkongsian antara para pelajar Jabatan Kejuruteraan Elektrik, Politeknik Seberang Perai
bersama Profesor Gabriel Dima dari University Politehnica Of Bucharest, Romania telah berlangsung di
Dewan Kuliah Utama, Politeknik Seberang Perai. Seramai 63 orang pelajar semester 4 dan 5 Diploma
Kejuruteraan Elektronik (Komunikasi), Jabatan Kejuruteraan Elektrik telah menghadiri sesi perkongsian
ini. 

Antara intipati sesi perkongsian adalah pengenalan berkenaan University Politehnica Of Bucharest,
Romania dan peluang melanjutkan pengajian di University Politehnica Of Bucharest, Romania. 

Profesor Gabriel Dima juga berkongsi pengalaman beliau menjalankan projek berkaitan kejuruteraan
elektronik dan juga bersama komuniti setempat.  Semoga perkongsian ini dapat memberi informasi
pendidikan kepada pelajar PSP meneroka ruang dan peluang untuk melanjutkan pengajian ke
peringkat yang lebih tinggi.

Sesi bergambar Profesor Gabriel Dima bersama pensyarah dan pelajar JKE

Profesor Gabriel Dima sedang menyampaikan ceramah kepada
pelajar JKE

Pelajar sedang mendengar taklimat daripada penceramah

2 Jun – Pertandingan Poster Be Bold, Be Heard, Be Seen: Virtual Poster Presentation Competition telah
diadakan bersama pelajar Sekolah Kebangsaan Pokok Sena (SKPS).  Sebanyak 15 poster dengan
penglibatan 30 pelajar telah diterima bagi pertandingan ini. Daripada jumlah tersebut, tiga poster
infografik yang terbaik telah dipilih sebagai pemenang.

Juri pertandingan adalah pensyarah-pensyarah daripada Jabatan Pengajian Am (JPA), Jabatan Teknologi
Maklumat dan Komunikasi (JTMK) dan Jabatan Matematik, Sains dan Komputer (JMSK).  Mereka terdiri
daripada Puan Yeap Lay Hwa (Ketua Jabatan JPA), Cik Suryani Sabri (JPA), Encik Mariappen a/l
Gopalakrishnan (JPA), Puan Eda Idoera (JPA), Puan Norbahiah Zakaria (JTMK) dan Puan Anisah Ahmad (JMSK).
Turut terlibat menjayakan bengkel ini adalah Cik Nur Diyana Suhaimi daripada Kolej Komuniti Tasek Gelugor
(KKTG). 

Pertandingan ini bertujuan untuk melahirkan pelajar yang mempunyai kefahaman dan kemahiran untuk
membuat pembentangan dalam Bahasa Inggeris yang berimpak tinggi, efektif dan berkesan. Selain itu,
ia juga dapat mengasah bakat para peserta untuk mempunyai keberanian dan keyakinan diri membuat
pembentangan di hadapan penonton. Pelajar juga dapat mengaplikasi kemahiran dalam bidang
multimedia, seni kreatif dan dunia digital. Program ini juga memberi peluang kepada para pelajar SKPS
untuk menyerlahkan bakat dan kreativiti dalam mencipta poster infografik.

Semoga segala ilmu dan tips yang telah dikongsikan dapat memberi aspirasi kepada pelajar untuk
memperbaiki teknik lontaran vokal, nada suara yang mantap serta sebutan yang jelas dan berkredibiliti.
Secara tidak langsung, dapat membina keyakinan pelajar untuk membuat pembentangan dalam situasi
yang memerlukan kemahiran berkomunikasi yang tinggi. 

Oleh : SURYANI BINTI SABRI

Pensyarah sedang memberi taklimat dan penerangan berkenaan reka bentuk grafik dan teknik komunikasi berkesan

Pelajar-pelajar yang telah
memenangi pertandingan
poster

Pensyarah sedang memberi taklimat dan penerangan berkenaan reka bentuk grafik dan teknik
komunikasi berkesan

Program Generation, Transmission
& Distribution in Electrical System

10 Jun - Kursus Induksi Keselamatan dan
Kesihatan Pekerjaan Untuk Pensyarah (Kad Hijau)
telah dianjurkan oleh Unit Keselamatan dan
Kesihatan Pekerjaan, Jabatan Kejuruteraan
Elektrik (JKE), Politeknik Seberang Perai. Kursus ini
dijalankan secara dalam talian. Seramai 29
orang pensyarah daripada JKE terlibat dalam
kursus tersebut.

Kursus Induksi Keselamatan &
Kesihatan Pekerjaan Untuk
Pensyarah  (Kad Hijau)

1 Jun – Unit PPI Jabatan Kejuruteraan Elektrik telah
menganjurkan Program Generation, Transmission
& Distribution in Electrical System bertempat di
Makmal Fiber Optik & Rangkaian, PSP dan disertai
oleh 25 orang pelajar Semester 1 yang mengambil
kursus DET10012 Electical Wiring.  

Program ini bertujuan untuk memberi pendedahan
kepada pelajar tentang peralatan terkini yang
digunakan dalam industri kejuruteraan elektrik
khususnya pendawaian elektrik di samping
meningkatkan kemahiran dan pengetahuan
pelajar dalam bidang tersebut.

Program ini disampaikan oleh Encik Saifuddin bin
Sahidin daripada Tenaga Nasional Berhad.
Perkongsian kepakaran dan peralatan daripada
pihak TNB menerusi program ini bukan sahaja
dapat meningkatkan kefahaman pelajar terhadap
kursus ini malah dapat menyuntik minat pelajar
terhadap bidang pendawaian elektrik.

Dengan pendedahan dan pengetahuan seperti ini,
diharapkan pelajar lebih peka dan mampu
mengadaptasi diri dengan perkembangan
teknologi terkini khususnya bidang pendawaian
elektrik.

Kursus ini disampaikan oleh Encik Wan Mohd
Zamree Bin Wan Kadir dari syarikat Nosh Global Sdn.
Bhd. Kursus ini bertujuan untuk memberi
pengetahuan, pendedahan dan kesedaran kepada
warga JKE tentang kepentingan keselamatan dan
kesihatan pekerjaan serta undang-undang yang
berkaitan.

Sepanjang kursus ini berlangsung, terdapat lima modul
telah disampaikan oleh penceramah. 5 modul tersebut
adalah Modul Pengenalan, Undang-undang, Peraturan
Alam Sekitar di Tapak Bina, Modul Perancangan, Susun
Atur & Risiko di Tapak Bina, Modul Kerja-kerja Berisiko,
Modul Persekitaran Kerja & Bahaya Kesihatan serta
Modul Kebajikan & Keselamatan. Selain itu, pre-quiz dan
post quiz turut diadakan.

O l e h :  L I M  B E E  L I N G

Pelajar sedang mendengar taklimat daripada penceramah

O l e h :  L I A N G  Y U A N  S H I N

Penceramah sedang menyampaikan ceramah

Antara topik yang disampaikan oleh penceramah
Penceramah sedang berkongsi ilmu berkenaan Industri
Kejuruteraan Elektrik 24



O l e h : N U R  Z A K I A H  B I N T I  O T H M A N

17 Jun – Seramai 31 orang ahli Majlis Perwakilan Pelajar (MPP) telah menerima watikah pelantikan
bertempat di Bilik Persidangan, PSP. 

Antara pengisian majlis adalah pembentangan Laporan Pilihan Raya Kampus 2022 oleh Penasihat MPP,
Cik Nur Zakiah binti Othman, sesi perkenalan barisan MPP yang baharu dilantik kepada pengurusan
tertinggi PSP, ucapan Yang Dipertua MPP , saudara Muhammad bin Kamardin dan seterusnya ucapan
amanat daripada Pengarah.  Dalam ucapan tersebut, Tuan Harith telah menyentuh tentang
kepentingan menjadi pemimpin yang bermanfaat kepada pelajar dan menjalankan amanah yang
diberikan dengan penuh tanggungjawab serta semangat dedikasi yang tinggi.  

Setelah itu, majlis beralih ke agenda utama iaitu penyampaian watikah pelantikan kepada semua
barisan MPP yang disempurnakan oleh Pengarah PSP.  Adalah diharapkan barisan MPP tahun 2022
lebih proaktif dan cemerlang dalam menjalankan tanggungjawab yang telah diamanahkan.

MMPP Bergambar Bersama Pengarah dan Pengurusan PSP

31 Barisan MPP Yang Baharu Dilantik Menerima WatikahPengarah Menyampaikan Watikah Kepada YDP MPP

22 Jun - Majlis Pra Graduasi & Anugerah Kecemerlangan Pelajar Sesi 2 2021/2022 Jabatan Kejuruteraan
Elektrik (JKE), Politeknik Seberang Perai (PSP) telah diadakan di Penang Golf Resort, Bertam, Pulau
Pinang. Majlis ini dihadiri oleh para pensyarah dan pelajar semester akhir, JKE, PSP.

Majlis anjuran Unit Koordinasi dan Pembangunan Pelajar, JKE, PSP ini bertujuan untuk meraikan
pencapaian pelajar samada dalam bidang akademik mahupun bukan bidang akademik sebelum
mereka menamatkan pengajian di politeknik kelak.

Beberapa acara telah dijalankan antaranya penyampaian sijil dan hadiah kepada pelajar yang
mendapat Anugerah Ketua Jabatan (AKJ), Projek Terbaik, Wakil Kelas serta Penolong Wakil Kelas.
Selain itu, penyampaian sijil dan cenderamata turut diberikan kepada penasihat akademik semester
akhir sebagai tanda penghargaan terhadap sumbangan mereka. Tayangan video pelajar semester
akhir dan persembahan pelajar turut diadakan. Di samping itu, acara cabutan bertuah juga diadakan
sepanjang majlis ini.

Kesimpulannya, majlis ini telah dijalankan dengan jayanya dan dapat mengeratkan hubungan
silaturrahim antara pelajar dan pensyarah. 

Oleh : LIANG YUAN SHIN

Pelajar mengambil gambar bersama dengan  penasihat akademik masing-masing

Persembahan daripada pelajar semester akhir Pelajar mengambil gambar
bersama dengan

 penasihat akademik

Ucapan daripada 
Ketua Jabatan JKE, 

Junainah binti Abd. Kadir

26



30 Jun – Majlis perasmian kereta formula VIPER TEAM’S
telah diadakan di Politeknik Seberang Perai (PSP) dan
disempurnakan oleh Pengarah PSP, Sr. Harith Fadzilah
bin Abd Khalid. Produk Inovasi kereta formula ini adalah
hasil inovasi daripada pensyarah dan pelajar Jabatan
Kejuruteraan Mekanikal (JKM) bagi memenuhi modul
projek 1 dan dibimbing oleh pensyarah JKM. Projek ini
adalah pembangunan sebuah kereta formula 135cc 4
lejang dan sistem brek dua tabung untuk sistem
cengkaman pada rotor bagi menghentikan kereta
formula. 

Projek ini melibatkan 12 orang pelajar semester 4,
Diploma Kejuruteraan Mekanikal, diketuai oleh saudara
Zahwan Aiman bin Zaidi dan dibantu oleh Muhamad
Zulfadli bin Shu'ib dan juga 5 orang pensyarah yang
diketuai oleh Zul Azri bin Razuan dan seorang penasihat
teknikal, Jabatan Kejuruteraan Mekanikal, PSP.

Menurut pensyarah JKM, Zul Azri bin Razuan,
walaupun Politeknik Seberang Perai (PSP) tidak
menawarkan kursus yang berkaitan automotif,
namun PSP sering dijemput untuk menyertai
pelbagai kejohanan dalam bidang permotoran.
Antara kejohanan yang pernah disertai PSP
adalah EIMARACE (anjuran UTM), FORMULA
VARSITY (anjuran UTEM) dan IPMARACE (anjuran
MARA). Pencapaian tertinggi PSP adalah
mendapat tempat ke-3 di IPMARACE pada 2012
yang berlangsung di MIMC Ayer Keroh, Melaka. 

Rentetan daripada kejohanan tersebut,
tercetusnya idea untuk menghasilkan projek
kereta formula ini. Terkini, PSP telah menyertai
Pertandingan Formula Motorsport Educational
Competition (FMEC) 2022 bertempat di Litar
Lumba Rakyat Kuala Selangor.  

Ketua Jabatan Kejuruteraan Mekanikal,
Muhammad Nasir Bin Marzuki menerangkan
bahawa Produk Inovasi seumpama ini dapat
membantu pelajar mengaplikasikan kemahiran
dan pengetahuan yang dipelajari sepanjang
tempoh pengajian dalam pembangunan sesuatu
produk.  Bagi produk kereta formula ini, pelajar
juga dilatih cara-cara pemanduan dalam
perlumbaan berpandukan ‘skill’ masing-masing. 
 Sasaran seterusnya pada masa hadapan
adalah untuk menaik taraf dari segi reka bentuk
dan menggunakan kuasa enjin yang lebih besar
iaitu 250cc dan ke atas.

O l e h :  Z U L  A Z R I  B I N  R A Z U A N

Pengarah PSP , pengurusan PSP bersama Team Viper's Team  semasa 
sesi perasmian 

Zahwan Aiman & Muhamad
Zulfadli

Sesi ujian bebas di Litar Lumba
Rakyat Kuala Selangor

Kereta Fomula ciptaan PSP Zul Azri memberi penerangan
berkenaan Kereta Formula
kepada  pengurusan PSP 

3 Jun - Politeknik Seberang Perai meraikan 1027 graduan sempena
Majlis Konvokesyen ke-21, mulai hari ini secara bersemuka. Seramai
1027 orang daripada kohort pengajian sesi Disember 2020, yang
akan menerima diploma masing-masing dalam majlis yang
berlangsung pada 3 hingga 5 Jun 2022. Daripada keseluruhan
graduan diraikan itu, 981 orang daripadanya merupakan graduan
diploma Kejuruteraan Elektrik, Kejuruteraan Mekanikal, Perdagangan
serta Teknologi Maklumat dan Komunikasi manakala 46 orang
graduan Diploma Professional Kejuruteraan Mekatronik.

MAJLIS KONVOKESYENMAJLIS KONVOKESYEN
PSP KE-21PSP KE-21

"Kadar kebolehpasaran
graduan (GE) PSP 2021
90.06 peratus dan PSP
antara tertinggi dalam
kalangan politeknik" 

Pengarah Politeknik Seberang Perai,
Sr. Harith Fadzilah bin Abd Khalid
berkata, “Kadar kebolehpasaran
graduan (GE) PSP 2021 ialah 90.06
peratus dan PSP antara tertinggi
dalam kalangan politeknik. Ini
membuktikan bahawa PSP berjaya
menghasilkan graduan berkualiti
menjadi rebutan industri di pasaran
walaupun terpaksa mengharungi
sesi pengajaran dan pembelajaran
dalam suasana pandemik dan
secara dalam talian,” katanya. 

seorang graduan telah dinobatkan
sebagai Penerima Anugerah
Pengarah iaitu Muhammad Izzat Amri
bin Ahmad, Jabatan Teknologi
Maklumat dan Komunikasi (JTMK). 
 Anak kelahiran Negeri Kedah ini
berjaya mengekalkan kejayaan
dengan memperolehi Sijil Anugerah
Ketua Jabatan (AKJ) bagi setiap
semester pengajian. Bukan sahaja
cemerlang akademik, beliau
merupakan pelajar yang aktif dalam
kokurikulum dan juga Inovasi. Antara
kejayaan yang pernah dicapai
adalah NAIB JOHAN dalam
Pertandingan Inovasi EDUINNOVATION

Harith Fadzilah Abd Khalid

Oleh : SITI HAFSAH BINTI ZAINAL ABIDIN

(2020) dan tempat pertama dalam Final Year Project Competition
(2020). Selain itu, beliau juga aktif menyertai pertandingan-
pertandingan lain yang dianjurkan sama ada anjuran dalaman
mahupun agensi luar. Beliau kini berkhidmat sebagai Juruteknik NPI
(Pembangunan Sistem, Pengurusan Pangkalan Data, Pembangunan
Aplikasi Web di BizLink Technology (S.E.A.) Sdn. Bhd.

Muhammad Izzat Amri bin Ahmad

W A R N A - W A R N I  M A J L I S  K O N V O K E S Y E N  P S P  K E - 2 1

Politeknik Seberang Perai telah
menerima tajaan biasiswa ‘PKT
Excellence Award’ berjumlah
RM240,000 daripada Yayasan PKT
bagi tahun 2023 untuk graduan PSP
melanjutkan pelajaran di Peninsula
College, The Ship Campus, Batu
Kawan, Pulau Pinang. 

“Mock cheque” disampaikan oleh
YBhg. Dato' Seri (Dr.) Michael Tio
pada akhir Majlis Konvokesyen PSP
Sidang 3.

Wajah-Wajah
Ceria 

Graduan PSP

Tahniah!

Jalan Permatang Pauh
13500, Permatang Pauh,

Pulau Pinang

VISI
M e n j a d i  I n s t i t u s i  T V E T  Y a n g  U n g g u l .

MISI
Membangunkan Graduan Holistik, Berciri
Keusahawanan Dan Seimbang;
Menyediakan Akses Yang Meluas Kepada Program
TVET Berkualiti Dan Diiktiraf;
Memanfaatkan Sepenuhnya Perkongsian Pintar
Dengan Pihak Berkepentingan;
Memperkasa Komuniti Melalui Penyelidikan,
Inovasi Serta Pembelajaran Sepanjang Hayat.


